
Devubavirachitam Shri Svaminarayana Stuti

தே³வுபா³விரசிதம் ஶ்ரீஸ்வாமிநாராயணஸ்துதி:

அக்ஷரே பரமே தா⁴ம்நி ஸ்வாங்க³காந்திஸுமண்டி³தே ।
ராஜமாநம் பரேஶாநம் த்வாமஹம் ஶரணம் க³தா ॥ 1॥
தஸ்மிந்நேவ பரே தா⁴ம்நி ஸ்வமுக்தஸேவிதாங்க்⁴ரிகம் ।
மஹைஶ்வர்யைகபாதோ²த⁴ம் த்வாமஹம் ஶரணம் க³தா ॥ 2॥
அஹைதுகக்ரு’பாகாரம் ப்ரபந்நார்திவிநாஶகம் ।
து³ர்கு³ணாநாம் ப்ரஹந்தாரம் த்வாமஹம் ஶரணம் க³தா ॥ 3॥
க்ரு’பாஸிந்தோ⁴ த³யாஸிந்தோ⁴ க்ஷமாஸிந்தோ⁴ ஶுப⁴ங்கர ।
தி³வ்யாநந்தை³கஸிந்தோ⁴ऽஜ த்வாமஹம் ஶரணம் க³தா ॥ 4॥
ஆதி⁴வ்யாதி⁴ஹரம் ஸ்வாமிந் வைரத்³வைஷவிவர்ஜிதம் ।
ப⁴க்தேஷ்டதா³நகர்தாரம் த்வாமஹம் ஶரணம் க³தா ॥ 5॥
காலாதீதம் ப⁴யாதீதம் பா⁴வாதீதம் விபூ⁴தித³ம் ।
வாங்மநோऽகோ³சரம் தி³வ்யம் த்வாமஹம் ஶரணம் க³தா ॥ 6॥
ஆலயம் ஸர்வபூ⁴தாநாம் கருணாவருணாலயம் ।
ப⁴வபீ⁴திப்ரஹர்தாரம் த்வாமஹம் ஶரணம் க³தா ॥ 7॥
வாத்ஸல்யவாரிதி⁴ம் நாத²ஸ்வாமிநாராயணப்ரபோ⁴ ।
தி³வ்யஸௌக்²யப்ரதா³தாரம் த்வாமஹம் ஶரணம் க³தா ॥ 8॥
இதி ஶ்ரீதே³வுபா³விரசிதம் ஶ்ரீஸ்வாமிநாராயணஸ்துதி:ஸமாப்தா ।

Devubavirachitam Shri Svaminarayana Stuti

pdf was typeset on August 9, 2024

1



தே³வுபா³விரசிதம் ஶ்ரீஸ்வாமிநாராயணஸ்துதி:

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

